
Assalamualaikum & Good Day,



GSEEP ONLINE : Pada 10 April 2017, pihak Ghazali Shafie Executive Enhancement
Programme (GSEEP) telah menandatangani Letter of Intent (LOI) dengan pihak
Kabupaten Bekasi, Provinsi Jawa Barat Indonesia, untuk penawaran latihan eksekutif
kepada para pegawai negeri di Bekasi. LOI tersebut telah ditandatangani oleh Drs. H.U.J.U
M.Si. selaku Pembina Utama Madya (Sekretari Daerah), bagi pihak Kabupaten Bekasi,
manakala pihak Universiti Utara Malaysia (UUM) pula diwakili oleh Prof. Dr.
Kamarulnizam Abdullah, mewakili Naib Canselor UUM.

LOI tersebut telah ditandatangani sebagai hasil daripada kejayaan GSEEP mendapatkan
projek melalui sistem “direct negotiation” (rundingan terus). Pihak GSEEP yang diketuai
oleh Dekan GSGSG, Prof. Dr. Mohd Kamarulnizam Abdullah dan Pengarah GSEEP, Dr Noor
Azimin Zainol. Kabupaten Bekasi merupakan antara kabupaten utama di provinsi Jawa
Barat yang menjadi pusat penindustrian dan “feeder” kepada pembangunan metropolitan
Jakarta.

Rundingan terus yang mengambil masa 5 jam untuk dimuktamadkan telah memberikan
nilai latihan eksekutif sebanyak RM720,000 setahun untuk tempoh tiga tahun (2017-
2020) kepada GSEEP. Di dalam program yang akan ditawarkan pada bulan Ogos nanti,
pihak GSEEP telah diberikan kepercayaan untuk melatih para pegawai kanan dan

menengah (mid-level) di Kabupaten Bekasi. Mereka akan dibahagikan kepada empat
kohot dan akan dilatih sepenuhnya oleh tenaga dan kepakaran dari Malaysia. Program
eksekutif ini merangkumi projek latihan serta lawatan sambil belajar di Malaysia dan
Indonesia, melalui pelbagai medium latihan secara kajian kes, perbincangan dan seminar.
Kesemua latihan eksekutif tersebut akan diadakan di Kuala Lumpur.

Di samping itu juga, pihak Kabupaten Bekasi telah bersetuju untuk menganugerahkan
program latihan bagi 5200 orang para kakitangan peringkat rendahnya untuk tempoh
lima tahun, tertakluk kepada persetujuan dan kelulusan Majlis Perwakilan Daerah Bekasi.
Berikutan daripada LOI ini, satu majlis menandatangani Memorandum of Agreement
(MOA) dijadualkan akan diadakan di Kuala Lumpur dalam sedikit masa lagi.

Terima kasih

Ghazali Shafie Graduate School of Government

